Arrigorriagako Estropozu bertso eskola eta Bilboaldea   BBK txapelketako txapeldun
Martxoan jokatu zen XVI. Bertsolari Gazteen BBK Txpelketako finala Bilboko Kafe Antzokian. Finala Ipar Uribe eta  Bilboaldeko bertsolarien arteko norgehiagoka izan zen (Arrigorriagako bertsolariek Bilboalde ordezkatzen zuten).

Gaztetxoen atalean eta Bilboaldea ordezkatuz Peio Ormazabal, Eire Larrea eta Irati Erkizia aritu ziren, zein baino zein finago. Saioari hasiera emateko agurrak kantatu zituzten eta agian aipagarriena Estropozu eskolako Peio Ormazabalek BBKko hipotekak gaitzat  hartuta botatako bertsoa izan zen:
Cincuenta años en una hipoteca

Muy poco es lo que cuesta

Holan gazteok ere etxe ruin bat,

lortu ahal dugu eureka.

Baina gu zorrez beteta,

Aberasten da BBK

Etorkizuna hipotekatuz, 
dirua lortzen da eta. 
Baina guk badugu beta, 
honi emateko buelta. 
Frakak jaitsita ipurtzulotik, 
sartu zure hipoteka
Ondoren, ofizioka aritu ziren Eire eta Imanol ” Merkataritza Zentro batera joan eta bertan preso geratzen diren lagun bi” zirela. Imanol pozik dago, Eire berriz larri. Mutilaren ametsa eta neskatoaren kezka bertsotaratu zien horrela.

Gero Peio Ormazabal eta Maialen Markaidaren txanda etorri zen kondoirik ez zuen gazte  bikote baten paperean.  Peio lasai antzean zegoen eta Maialen zertxobait urduriago: Peioren bukaera eta Maialenen erantzuna: "nik eman nizun aizu, lehenengo muxua/orain zuek eman zazu, hurrengo pausua". Maialenen erantzuna: " zergatik holakoak, gertatzen dira maiz/ benga zuk esa zazu, txikiegia naiz"

Nagusien txanda iritsi eta bertsolari hauek aritu ziren:

Ipar-Uribetik: Arrate Illaro, Peru Bidal eta Itxaso Paia.

Bilboaldetik: Arkaitz Zipitria, Eneko Piedra eta Oihana Bartra.

Nagusien saioa bizi joan zen; Arkaitz, Estropozuko bertso eskolako kidea, Arraterekin batera aritu zen  ume bat zaindu behar duten neba zelarik. Arrate, umea jagon behar zuen beste arreba zen.

Eneko Piedrak gustura asko osatu zituen berari emandako oinak ere. Bakarkako lanean Itxaso Paia zein Oihana Bartra oso ondo aritu ziren eta Oihanak bere bertsoak hartutako izaera tristeari buelta eman zion umorez. 

Saio puntuagarria bukatu eta Bilboaldea 415 puntu eskuratuta txapelketako irabazle suertatu zen Ipar-Uribek batutako 388 puntuen aldeanFinalista gazteenaren saria Imanol Uribek jaso zuen eta Amaia Uria saritu zuten bizkaiera egokiena erabiltzeagatik.
Informazio osagarria: www.aarrigorriagaeuskaraz.com web gunean

Saioa ikusgai: Bertsoa.com  web gunean.

